
Shri Ganesha Stuti Sheshakrita

ஶேஷக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ஶேஷ உவாச ।
க³ணேஶாய நமஸ்துப்⁴யம் ஸித்³தி⁴பு³த்³தி⁴பதே நம: ।
சிந்தாமணே மஹாவிக்⁴நநாஶநாய நமோ நம:॥ 7॥
ஸர்வாதி³பூஜ்யரூபாய ஸர்வபூஜ்யாய தே நம: ।
ஜ்யேஷ்ட²ராஜாய ஜ்யேஷ்டா²நாம் மாத்ரே பித்ரே நமோ நம:॥ 8॥
விநாயகாய ஸர்வேஷாம் நாயகாய நமோ நம: ।
நாயகாநாம் ப்ரசாலாய நாயகை: ஸேவிதாய தே ॥ 9॥
விக்⁴நேஶாய ச ஸர்வேஷாம் பத³ப்⁴ரம்ஶகராய தே ।
அப⁴க்தாநாம் ஸுப⁴க்தாநாம் விக்⁴நஹந்த்ரே நமோ நம:॥ 10॥
டு⁴ண்டி⁴ராஜாய ஸர்வைஶ்ச டு⁴ண்டி⁴தாய ஸுஸித்³தி⁴த³ ।
டு⁴ண்டி⁴தாநாம் மஹாராஜ பரேஶாய நமோ நம:॥ 11॥
ப்³ரஹ்மணாம் பதயே துப்⁴யம் ப்³ரஹ்மேப்⁴யோ ப்³ரஹ்மதா³யிநே ।
ப்³ரஹ்மப்⁴ய:ஸுக²தா³யாऽத² ஶாந்திரூபாய தே நம:॥ 12॥
ஸ்வாநந்த³வாஸிநே துப்⁴யம் ஸதா³ஸ்வாநந்த³மூர்தயே ।
நாநா விஹாரகர்த்ரே தே ஸமாத⁴யே நமோ நம:॥ 13॥
மூஷகவாஹநாயைவ மூஷகப்ரியமூர்தயே ।
மூஷகத்⁴வஜிநே துப்⁴யம் ஸ்தேயரூபாய தே நம:॥ 14॥
அயோகா³ய ஸதா³ ப்³ரஹ்மந் ப்³ரஹ்மணே ப்³ரஹ்மமூர்தயே ।
அஸமாதி⁴ஸ்த² ஹேரம்ப³ மாயாஹீநாய தே நம:॥ 15॥
யோகா³ய யோக³நாதா²ய யோகே³ப்⁴யோ யோக³தா³யிநே ।
சித்தவ்ரு’த்திவிஹீநாய க³ணேஶாய நமோ நம:॥ 16॥
கிம் ஸ்தௌமி த்வாம் க³ணாதீ⁴ஶ மநோவாணீவிவர்ஜிதம் ।
மநோவாணீமயம் ஸ்வாமிந் த்³வாப்⁴யாம் ஹீநதயா ஸ்தி²த ॥ 17॥
அதோ வேதா³த³ய:ஸர்வே குண்டி²தா நாத்ர ஸம்ஶய: ।
யோகி³ந: ஶுகமுக்²யாஶ்சாதஸ்த்வாம் பஶ்யாமி பா⁴க்³யத:॥ 18॥

ஶேஷக்ரு’தா ஶ்ரீக³ணேஶஸ்துதி:

ஏவம் ஸம்ஸ்துவதஸ்தஸ்ய ப⁴க்திரஸஸமுத்³ப⁴வ: ।
நநர்த தேந ஶேஷஶ்ச ஹ்ரு’ஷ்டரோமாऽஶ்ருலோசந:॥ 19॥
ஜகா³த³ க³ணராஜஸ்து ததஸ்தம் ப⁴க்தமுத்தமம் ।
வராந் வரய ஶேஷ த்வம் தா³ஸ்யாமி ப⁴க்திபா⁴வித:॥ 20॥
த்வயா க்ரு’தமித³ம் ஸ்தோத்ரம் ஶாந்தியோக³ப்ரத³ம் ப⁴வேத் ।
த⁴ர்மார்த²காமமோக்ஷாணாம் தா³யகம் ஸர்வஸித்³தி⁴த³ம் ॥ 21॥
யத்³யதி³ச்ச²தி தத்தத்³வை தா³ஸ்யாமி ஸ்தோத்ரபாட²த: ।
ஶ்ரவணாந்நாऽத்ர ஸந்தே³ஹோ ப⁴வேந் மத்³ப⁴க்திவர்த⁴நம் ॥ 22॥
ததஸ்தம் நாக³ராஜஶ்ச ஜகா³த³ வசநம் ஹிதம் ।
ப்ரணம்ய பா⁴வஸம்யுக்தோ விக்⁴நேஶம் ப⁴க்திலாலஸ:॥ 23॥
ஶேஷ உவாச ।
ப⁴க்திம் தே³ஹி க³ணாதீ⁴ஶ தவ பாதா³ம்பு³ஜே பராம் ।
ஸதா³ ஶாந்திஸ்த²மத்யந்தம் குருஷ்வ க³ணநாயக ॥ 24॥
சித்தம் பஞ்சவித⁴ம் ப்ரோக்தம் தத்ர த்வம் ஸததம் ப்ரபோ⁴ ।
திஷ்ட²ஸ்வ ஸ்பூ²ர்திரூபேண மதீ³யப்⁴ரமநாஶக:॥ 25॥
மநஶ்சஞ்சலபா⁴வேந ஸம்ஸாரவிஷயே ரதம் ।
ப⁴விஷ்யதி ந ஸந்தே³ஹோऽதஸ்த்வம் மே தநயோ ப⁴வ ॥ 26॥
ஸம்ஸாரே புத்ரபா⁴வேந ப⁴ஜிஷ்யாமி நிரந்தரம் ।
ஹ்ரு’தி³ ஶாந்த்யா ததா² தே³வ குலதை³வதரூபிணம் ॥ 27॥
க³ணேஶக்ஷேத்ரமத்ரைவ ப⁴வது த்வத்ப்ரஸாத³த: ।
ஸர்வஸித்³தி⁴ப்ரத³ம் நாத² ப⁴க்தேப்⁴ய: ஶாந்திதா³யகம் ॥ 28॥
சித்தபூ⁴மித⁴ரம் வீக்ஷ்யாऽஹம் ஶாந்தோऽத்ர க³ஜாநந ।
த⁴ரணீத⁴ரஸம்ஜ்ஞம் த்வாம் வதி³ஷ்யந்தி ஜநா: ப்ரபோ⁴ ॥ 29॥
யேநாऽஹம் வை க³ணாத்⁴யக்ஷ த்வத்³ரூபோ நாऽத்ர ஸம்ஶய: ।
அதோ மதீ³யநாம்நா த்வம் த⁴ரணீத⁴ரகோ ப⁴வ ॥ 30॥
அஹம் த⁴ராத⁴ர: ப்ரோக்த:ஸ்தூ²லஶப்³த³ப்ரதா⁴ரக: ।
த்வம் சித்தபூ⁴மிக:³ஸ்வாமிந் யோகே³ந த⁴ரணீத⁴ர:॥ 31॥
ஏவமுக்த்வா க³ணேஶாநம் விரராம ச காஶ்யப: ।
தமுவாச க³ணாதீ⁴ஶ:ஸந்துஷ்டோ ப⁴க்தவத்ஸல:॥ 32॥
(ப²லஶ்ருதி:)
ஶ்ரீக³ணேஶ உவாச ।
த்வயோக்தம் ஸகலம் ஶேஷ ஸப²லம் தே ப⁴விஷ்யதி ।

ஶேஷக்ரு’தா ஶ்ரீக³ணேஶஸ்துதி:

ஸதா³ ஶாந்திஸ்வரூபஸ்தோ² மாம் ப⁴ஜிஷ்யஸி நிஶ்சிதம் ॥ 33॥
யோக³ஶாஸ்த்ரஸ்ய கர்தா வை த்வம் ப⁴விஷ்யஸி மாநத³ ।
ந யோகே³ த்வத்ஸம: க்வாபி ப⁴விஷ்யதி மஹாமதே ॥ 34॥
ஸதா³ ப⁴க்திகரஸ்த்வம் மே நாபௌ⁴ திஷ்ட² த⁴ராத⁴ர ।
ப்⁴ரமஹீந:ஸ்வபா⁴வேந மாம் ப⁴ஜஸ்வ விஶேஷத:॥ 35॥
த⁴ராத⁴ரணது:³க²ஶ்ரமாதி³கம் வை கதா³சந ।
ந ப⁴விஷ்யதி தே ஶேஷ ஸர்ஷபேண ஸமா ப⁴வேத் ॥ 36॥
தவ விஷ்ணு: ஶரீரஸ்த:² ஶயிதா நித்யமாத³ராத் ।
புஷ்பதுல்யோ ப⁴வேத்³தே³வ: ஸோऽபி ப்³ரஹ்மாண்ட³நாயக:॥ 37॥
ஸதா³ யஜ்ஞேஷு பா⁴க³ஸ்தோ² ப⁴விஷ்யஸி ந ஸம்ஶய: ।
தி³க்பாலஸ்த்வம் மஹாபா⁴க³ஸர்வமாந்யோ ந ஸம்ஶய:॥ 38॥
ஏவமுக்த்வா க³ணாதீ⁴ஶோ ரூபம் நாநாவித⁴ம் ஸ்வகம் ।
த³ர்ஶயாமாஸ ஶேஷாய நாநா யோக³த⁴ரம் பரம் ॥ 39॥
ஸமஷ்டிவ்யஷ்டிரூபம் ச த³த³ர்ஶ நாத³ரூபகம் ।
பி³ந்து³ம் ஸோऽஹம் ததா² போ³த⁴ம் விதே³ஹம் நாக³ராட் ப்ரபோ⁴ ॥ 40॥
ஸ்வஸ்வரூபமயோக³ஸ்த²ம் யோக³ஶாந்திமயம் ததா² ।
த³த³ர்ஶ விஸ்மித: ஶேஷோऽப⁴வத் ஸம்ஶயவர்ஜித:॥ 41॥
அந்தர்தா⁴நம் யயௌ ஸத்³யோ க³ணேஶோ ப்³ரஹ்மநாயக: ।
ஶேஷஸ்தத்ர க³ணேஶாநம் ஸ்தா²பயாமாஸ விப்ரபை:॥ 42॥
இதி ஶேஷக்ரு’தா ஶ்ரீக³ணேஶஸ்துதி:ஸம்பூர்ணா ॥
-॥முத்³க³லபுராணம் பஞ்சம: க²ண்ட:³ । அத்⁴யாய: 18 । 5.18। 7-42॥
- .. mudgalapurANaM pa nchamaH khaNDaH . adhyAyaH 18 . 5.18. 7-42..

